
Arendt épouse Kemp), Jean-Marie Halsdorf, Mme Martine
Hansen, MM. Max Hengel (par M. Claude Wiseler), Aly
Kaes, Marc Lies, Mmes Elisabeth Margue, Octavie Modert,
MM. Laurent Mosar, Gilles Roth, Jean-Paul Schaaf, Serge
Wilmes (par Mme Martine Hansen), Claude Wiseler et
Michel Wolter (par Mme Octavie Modert) ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim Knaff
(par M. André Bauler), Claude Lamberty et Mme Lydie
Polfer (par M. Max Hahn) ;

Mme Simone Asselborn-Bintz, M. Dan Biancalana (par
M. Yves Cruchten), Mmes Tess Burton, Francine Closener
(par Mme Simone Asselborn-Bintz), MM. Yves Cruchten,
Mars Di Bartolomeo, Mme Cécile Hemmen, M. Dan Kersch
(par M. Mars Di Bartolomeo), Mme Lydia Mutsch (par
Mme Cécile Hemmen) et M. Carlo Weber ;

Mme  Semiray Ahmedova, M. Frangois Benoy (par
Mme Josée Lorsché), Mmes Djuna Bernard, Stéphanie
Empain (par Mme Djuna Bernard), Chantal Gary, M. Marc
Hansen, Mme Josée Lorsché, M. Charles Margue et
Mme Jessie Thill ;

MM. Jeff Engelen, Fernand Kartheiser, Fred Keup et Roy
Reding (par M. Jeff Engelen) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

18. 8212 - Projet de loi portant modifi-
cation :

1° de la loi modifiée du 12 septembre 2003 rela-
tive aux personnes handicapées ;

2° de la loi modifiée du 28 juillet 2018 relative
au revenu d'inclusion sociale

Den néchste Punkt um Ordre du jour vun haut de
Métten ass de Projet de loi 8212 iwwert d’Aushezuele
vum equivalente Crédit d'imp6t bis den 31. Dezember
2024 fir REVIS- an RPGH-Beneficiairen. D'Riedezdit
ass nom Basismodell festgeluecht. An d'Wuert huet
elo de Rapporter vun désem Projet de loi, den hono-
rabelen Har Gilles Baum.

Rapport de la Commission spéciale « Tripartite »

M. Gilles Baum (DP), rapporteur | Merci fir d'Wuert,
Har President. Dir hutt scho bal alles gesot. Mir setze
mat désem Gesetz de Punkt 14 aus dem Tripartitt-
Accord vum 3. Mderz &m. An et geet effektiv drém,
den Equivalent crédit d'impdt - dat si 84 Euro de
Mount - weiderhin auszebezuelen un d'Beneficiairé
vum REVIS a vum RPGH, dem Revenu pour personnes
gravement handicapées. An dat verldngere mer bis
den 31. Dezember dést Joer (veuillez lire: den 31. De-
zember d’'ndchst Joer).

Kdschtepunkt vun ddr Mesiir fir déi Leit, déi de REVIS
kréien: 12,6 Milliounen. A fir d'Leit, déi den RPGH
kréien: 3,9 Milliounen. Dat si 16,5 Milliounen, déi
mer elo mat désem Gesetz stémmen. Wann ech elo
d'Suen derbaihuelen, déi mer schonn an der leschter
Tripartitt deblockéiert haten, da komme mer fir 2023
an 2024 op d’Zomm vu ronn 29 Milliounen Euro, déi
mer deene Leit zoukomme loossen, ech mengen, déi
et wierklech am schwieregsten hunn an déi d'Suen
och wierklech am néidegsten hunn.

Voila, dat wdr et schonn. Merci, dass Der mer no-
gelauschtert hutt. An ech wéll awer och hei vun der

Geleeénheet profitéieren, fir eng Kéier alleguerten de
Kolleegen aus der Kommissioun ,Tripartite” e ganz,
ganz grousse Merci ze soe fir déi gutt a flott Aart a
Weis, wéi mer zesummeschaffen.

Merci.
Plusieurs voix | Tres bien!

M. Fernand Etgen, Président | Merci villmools, Har
Baum.

An éischten ageschriwwene Riedner ass den hono-
rabelen Har Gilles Roth.

Discussion générale

M. Gilles Roth (CSV) | Mat d'accord.

(Hilarité)

M. Fernand Etgen, Président | Merci villmools,

Har Roth. An da wier et um honorabelen Har Yves
Cruchten.

M. Yves Cruchten (LSAP) | Mir sinn och dermat
d'accord, an ech schécken dem Har Gilles Baum awer
de Merci zréck, dass et effektiv net Emmer esou ein-
fach ass, wa mer Zditschwieregkeeten hunn, mee mir
schaffe gutt zesummen. Merci.

M. Fernand Etgen, Président | Madamm Lorsché,
sidd Dir och d'accord?

Mme Josée Lorsché (déi gréng) | Dat selwecht am
Gréngen, Hdr President. Merci.

(Hilarité)
M. Fernand Etgen, Président | An Dir, Har Kartheiser?

M. Fernand Kartheiser (ADR) | Jo. Ech schléisse
mech un, och un de Merci un den Har Baum. En huet
dat méi wéi verdéngt. Mir sinn also och d'accord.
Mereci.

M. Fernand Etgen, Président | Merci, Har Kartheiser.
An elo sinn ech gespaant op d'Madamm Myriam
Cecchetti.

(Hilarité et exclamations)

Mme Myriam Cecchetti (déi Lénk) | Op engem Bee
steet et sech schlecht. Dann hélt ee sech dat zweet
Been och nach.

Dem Rapporter nach emol eng Kéier e grousse Merci
fir séi méndleche wéi och schréftleche Rapport. Och
dat heite Gesetz sttmme mir mat, keng Angscht, well
et den Equivalent vum Crédit d'imp6t verlangert bis
Enn 2024.

De Montant vu 84 Euro pro Mount, ém deen et hei
geet, fir d'Leit, déi op de REVIS oder de Revenu fir
Ménsche mat Handicap ugewise sinn, dnnert natier-
lech ndischt Grondleeéndes un der Situatioun vun
de betraffene Leit. Fir e béssen anstdnneg ze liewen,
geet et sécher net duer, héchstens fir déi eng oder
aner Rechnung vldicht zur Zdit kénnen ze bezuelen.
Mee den Drock hélt dése Montant kengem vun de
betraffene Leit. An dat ass jo och guer net d’Absicht
heivunner, soss hatt hei scho laang misse vun der Re-
gierung substanziell nogebessert ginn.

D'Verldngerung vun der Mesiir op 2024 werft fir eis
awer natierlech d'Fro op, wat duerno kénnt. D'Upas-
sung vun der Steiertabell, déi ab 2024 soll grdifen,
hélleft de Leit mam REVIS oder mam Revenu fir Leit
mat Handicap jo net. Fir hir Situatioun an engem
vergldichbare Mooss kénnen ze verbesseren, wéi
d'Steiertabellenupassung et fir déi meescht aner Leit
mécht, muss hei de Bruttomontant méi zolidd erop-
gesat ginn.

Mir hétten déi Debatt gér gefouert an hunn eis se och
erwaart, well wéi Der wésst ass eng Evaluatioun vum
REVIS ugekénnegt ginn, déi bis haut awer nach net

presentéiert ginn ass. Bei déser Evaluatioun soll et
natierlech &m all d'’Aspekter vum REVIS goen. Mee de
Betrag vum REVIS ass awer ganz zentral, well wann
d'Leit mam REVIS eng Stabilitéit an Zukunftschancé
sollen hunn, da muss de REVIS se finanziell awer och
deementspriechend ofsécheren. A wa mir iwwert de
REVIS schwadtzen, da féiert och kee Wee derlaanscht,
eng Debatt iwwert de Mindestloun an déi wuessend
prekdr Aarbecht zu Létzebuerg ze féieren, well béides
hankt zesummen.

Eng gutt Partie Leit verdéngen einfach net genuch,
obwuel se 40 Stonnen d'Woch schaffen. Dés Pro-
blemer sinn Deeler vun enger serider sozialer Schif-
lag, déi duerch déi wuessend sozial Ongldichheeten,
d'Deierecht a klammend Aarmutszuelen émmer méi
schlémm gétt. Mat esou klenge Mestire wéi deene 84
Euro Steierkreditt dnnert sech dorunner awer sécher
guer ndischt. D'Schéier zwéschent Aarm a Raich geet
just nach méi auserneen. D'Méttelschicht bréckelt
émmer méi ewech. Onsécherheet, Angscht, Onzefrid-
denheet, kuerz: De soziale Fridde steet op der Kipp.

A wat dat bedeit, hunn eis d’Gemengewale vum
leschte Sonndeg gewisen: D'Leit wielen erém méi no
riets. Dést ass eng Tendenz, déi oft an esou Situatiou-
nen opkénnt, wann d'Leit sech net un enger Visioun
vu sozialem Fortschrétt kénne festhalen, déi d'Hoff-
nung op Opbrochstémmung verméttelt. Dat ass na-
tierlech och d'Roll vun eis als déi Lénk, dat ze bidden,
mee net eleng eis. Mir wéerten awer mat aller Kraaft
weider bei de Leit fir eis Iddie kampfen.

Merci fir d’'Nolauschteren.

M. Fernand Etgen, Président | Merci villmools, Ma-
damm Cecchetti. A leschten ageschriwwene Riedner
ass den honorabelen Har Sven Clement.

M. Sven Clement (Piraten) | Merci, Har President.
Léif Kolleeginnen a Kolleegen, jo, mat désem Geset-
zesprojet leeft dann de Steierkreditt fir d'Leit, déi de
REVIS oder den RPGH kréien, ab elo erém weider.

Merci als Eischt un de Gilles Baum fir déi exzellent Ze-
summenaarbecht an der Tripartitt-Kommissioun, wou
et ém vill Geld och fir d'Leit geet. A genau dorém geet
et hei: D'Leit waerten elo réckwierkend natierlech dat
Geld kréie vun deene leschte Méint, op dat se u sech
gewaart hunn. A vill vun hinne waerte sech doriwwer
freeén. Also, wie vun eis géif sech net doriwwer
freeén, wann e réckwierkend Geld ausbezuelt kritt?

Mee et huet awer laang gedauert. Fir eis huet et u
sech ze laang gedauert. Mir hate schonn am Fréijoer
Direkthéllefe gefrot, well mer dervun ausgaange
sinn, datt dat heiten dauere géif. Konkreet hate mer
eng Léisung a Form vun enger Direkthéllef gefuer-
dert. D'Leit hatten déi Suen direkt kéinten notzen
a brdichten net all Mount drop ze waarden. Grad fir
déi Leit, déi mam REVIS oder mam RPGH auskomme
mussen, wier dat eng direkt Entlaaschtung anstatt
enger retroaktiver Entlaaschtung gewiescht.

De Steierkreditt hei ass natierlech némmen eng Dréps
op de waarme Stee fir déi Leit, déi wierklech mat
engem Minimum mussen auskommen, vun deem,
wat se kréien. Duerfir fuerdere mir Piraten weider-
hin, datt d'’Aiden, wéi eng Allocation de vie chére oder
d'Subvention loyer, automatesch un d'Leit aushezuelt
ginn, déi se zegutt hatten. Wa mer d’'Donnéeén net
hunn, da musse mer d'Donnéeé schafen. Wa mer net
wéssen, wéi et geet, da musse mer Weeér schafen,
datt et geet.

Mir acceptéieren net, datt hei u sech mam Argument
,Mir evitéieren en Déchet fiscal” - dat muss ee sech
emol virstellen! - geschafft gétt, andeems een op
Basis vu Leit, déi eppes zegutt hunn, déi awer net

wéssen, wou oder wéi et ufroen, u sech en Déchet
fiscal evitéiert. Mir sinn der Meenung, datt dés Re-
gierung, gradewéi déi ndchst, eppes dorunner muss
anneren a Weeér muss fannen, fir datt déi Leit, déi
eppes zegutt hunn, et och automatesch guttge-
schriwwe kréien.

Har President, beim Vott vun haut geet et awer just
&m dése Steierkreditt, an dee gétt jo automatesch be-
zuelt. An dofir kann ech och den Accord vun de Pira-
ten fir dése Projet ginn.

Ech soen Iech Merci.
M. Marc Goergen (Piraten) | Ganz gutt!

M. Fernand Etgen, Président | Merci villmools, Har
Clement.

D'Regierung huet d'Wuert, d'Madamm Familljeminis-
tesch Corinne Cahen.

Prise de position du Gouvernement

Mme Corinne Cahen, Ministre de la Famille et de
I'Intégration | Jo, villmools merci. Merci och fir déi
breet Zoustémmung elo scho fir dése Gesetzespro-
jet, deen awer ganz wichteg ass, fir eeben effektiv
deenen ze héllefen, deenen et am mannste gutt geet,
déi am mannsten um Enn vum Mount hunn, namlech
deenen, déi de REVIS oder den RPGH kréien, dass déi
den Equivalent crédit d'impét an Zukunft och weider
kréien an dass dee verldngert gétt bis den 31. Dezem-
ber 2024.

Just zwou Remarken: Et ass schwiereg, de Leit auto-
matesch eppes ze bezuelen, well d'Situatioun dnnert
sech vu Joer zu Joer an dat muss ee jo awer dann am A
behalen. An dat anert ass: ,D’Leit wiele méi riets” - ech
huelen un, dass alles, wat net déi Lénk ass, riets ass
fir Iech. Mee ech hunn dat net festgestallt de leschte
Sonndeg, dass d'Leit hei am Land méi riets gewielt
hétten. Do gesitt Der: Dir sot einfach esou pauschal
Saachen an da steet dat do am Raum an dann ass dat
op eemol d'Wourecht. Also ass dat falsch, wollt ech just
eng Kéier soen.

An domadder géif ech elo wéllen ...
(Interruption par Mme Myriam Cecchetti)

Maacht Are Mikro un, wann Der Frechheete sot, dann
héieren d’Leit dobausse se och!

(Brouhaha)

Also, ech wollt am Fong geholl Iech alleguerte vill-
mools Merci soen, well ... ech sinn elo no um Waas-
ser gebaut, mee et ass meng leschte Ried haut hei
als Familljeministesch. An et war net émmer schéin
hei, mee heiansdo awer. Et war och net émmer wit-
zeq hei, heiansdo awer. Ech soen Iech op jidde Fall
villmools Merci, dass Der déi Seance haut esou laang
gezunn hutt, fir dass ech nach wierklech eppes do-
vunner hunn, ...

(Hilarité)
... vu menger leschter Seance als Familljeministesch.

Et war mir eng grouss Freed an eng grouss Fier,
dderfen hei ze sinn. Duerfir villmools merci Iech all!

Une voix | Trés bien!
(Applaudissements)

M. Fernand Etgen, Président | An da Parole apres la
ministre fir de Claude Wiseler.

M. Claude Wiseler (CSV) | Merci, Hér President.
D’'Madamm Cahen huet gesot, et war hir lescht Ried.
Ech wéll awer e puer Wuert soen. Ech mengen, Dir
waart elo bal zéng Joer an der Regierung, an ech
mengen, dat ass eng schéi laang Zdit. Ech weess
och, datt dat net émmer einfach ass. Dir hutt dat elo
an e puer klenge Wierder hei ugeschwat. Mir waren

och net émmer mateneen d'accord. Mir hunn och vill
matenee gestridden hei. Ech wéll awer soen: Dir hutt
awer och émmer gdr matgestridden, ...

(Hilarité)
...wann ech dat, wann ech dat richteg gesinn, mat
deem Engagement, dat mer vun Iech kennen.

An et ass mer wichteg am Fong, zwou Saachen hei
ze soen. Dat Eischt, dat ass: merci fir déi Aarbecht,
déi Der gemaach hutt. Ech weess, datt Regierungs-
aarbecht net émmer eng einfach Aarbecht ass, datt
et heiansdo wierklech schwiereg ass, datt een och
villes perséinlech muss hannendrustelle virun ddr
Responsabilitéit, déi een huet, an datt dat och hei-
ansdo perséinlech villes kascht. Dat ass net émmer
evident. Dir hutt decidéiert, déi Responsabilitéit ze
huelen. Dir hutt dat zéng Joer gemaach, an dofir wéll
ech am Numm vun eiser Fraktioun, eiser Partei, Iech
e grousse Merci ausdrécken. Dat ass dat Eischt.

An dat Zweet ass: Dir triet elo en anert Mandat och
un. Dat ass Are fraie Choix. An dofir wénsche mer
Tech ganz einfach bonne Chance!

Merci.
Une voix | Trés bien!

M. Fernand Etgen, Président | Merci villmools, Har
Wiseler. An da ginn ech d’'Wuert un den Har Yves
Cruchten.

M. Yves Cruchten (LSAP) | Merci, Har President. Ech
ka mer et einfach maachen a mech de Wierder vum
Claude Wiseler uschléissen. Och mir wénschen der
Madamm Cahen alles Guddes a soen hir Merci, well
mir hu si kennegeléiert hei an deenen zéng Joer als
eng engagéiert Ministerin, déi agetrueden ass fir hir
Iwwerzeegungen a gekdmpft huet fir hir Iwwerzee-
gungen, an dat ass ganz zu hirer Eier. Mir wénschen
hir alles Gutts. Mir soen hir net Addi, well mir sinn iw-
werzeegt, dass mer se geschwénn erémgesinn.

M. Fernand Etgen, Président | Merci, Har Cruchten.
An da geet d'Wuert un d'Madamm Josée Lorsché.

Mme Josée Lorsché (déi gréng) | Jo, och eisersdits
wéilte mir der Madamm Cahen e grousse Respekt
ausdrécke fir dat, wat se zéng Joer geleescht huet. Mir
wéssen alleguer, dass mer schwéier Zditen duerch-
gaange sinn, an der Chamber, mee och dobaussen.
Et war wierklech eng schwéier Zait, déi Pandemie. Et
ware schwiereg Diskussiounen, mee si huet sech der-
duerchgeruddert. Zditweis ass et méi haart hiergaan-
gen, mee d'Haaptsaach ass, dass mer d'Pandemie
zesummen hannert eis kritt hunn an erém fest op de
Bee stinn. Duerfir, Dir hutt och en Deel derzou bdige-
droen. All Respekt fir déi vergaangen Zdit an da vill
Freed mam neien Job!

Ech weess nach net genee, wat op Iech zoukénnt.
Dir hutt et nach net genee erkldert, mee Dir wésst
bestémmt scho méi wéi mir. Mir si gespaant, wéi et
weidergeet. Op alle Fall vun eiser Sdit aus vill Gléck fir
Ar Zukunft an der Stad!

M. Fernand Etgen, Président | Merci villmools, Ma-
damm Lorsché. An d'Wuert geet weider un den Har
Fernand Kartheiser.

M. Fernand Kartheiser (ADR) | Har President, ech
soen Iech villmools Merci. Dat sinn natierlech wichteg
Ablécker am Liewe vun engem Politiker oder enger
Politikerin, wann een elo wéi d'Madamm Minister
muss soen: ,Et ass déi lescht Ried op déser Plaz.” An
ech verstinn, datt et Iech schwéierfdlt, fir op d’ADR
hei ze verzichten, well mir émmer besonnesch vill
matenee gestridden hunn. Duerfir wéll ech Iech
verspriechen, datt dat am Stater Gemengerot esou
virugeet, fir datt Der eis dann awer net esou séier ver-
giesst.

Tech alles Guddes op Arem neie Wee, vill Erfolleg am
Interessi vun de Bierger, déi Der vertriet an der Stad
Létzebuerg! A wéi gesot, et bleift eng lieweg Erénne-
rung u spannend Stonnen, déi mer hei zesumme ver-
bruecht hunn.

Merci.

M. Fernand Etgen, Président | Merci, Har Kartheiser.
An da ginn ech d'Wuert un d'Madamm Nathalie
Oberweis.

Mme Nathalie Oberweis (déi Lénk) | Jo, merci, Har
President. Och vun eis alles Guddes. Ech wdert Iech
erémgesinn am Gemengerot, mengen ech, an engem
anere Kontext, mee voila. Voila, mir haten net esou
laang Zaéit mateneen, mee op jidde Fall alles Guddes.
Mir spekuléieren émmer nach alleguerten, firwat Der
dee Move maacht. Mee voila, op jidde Fall alles Gud-
des!

M. Fernand Etgen, Président | Merci, Madamm
Oberweis. An da ginn ech d'Wuert un den Har Gilles
Baum.

(Interruption)

Da fir d'éischt den Har Sven Clement. Hie wéllt net
émmer dee Leschte sinn.

M. Sven Clement (Piraten) | Merci, Har President.
Merci och der Familljeministesch. Ech mengen, se
huet virun de Walen eng Annonce gemaach, an et
éiert se, datt se déi Annonce och elo wouer mécht,
datt se sech un dat hdlt, wat se de Wielerinnen a
Wieler versprach huet. Vill ze heefeg kréie mer an der
Politick virgeworf, mir géifen eppes soen an dann ep-
pes aneres maachen. Ech mengen, et ass ganz wich-
teg, och dat ervirzehiewen.

Et soll een awer ni ,ni” soen. Et soll een ni soen: ,Et
ass meng lescht Ried heibannen”, wann ee vldicht ...

Mme Corinne Cahen, Ministre de la Famille et de
I'Intégration | Als Ministesch.

M. Sven Clement (Piraten) | Als Familljeministesch.
Dat ass warscheinlech méi probabel. Mee et weess
een och do ni, wat d'’Zukunft nach bréngt.

Ech freeé mech op alle Fall drop, datt mer eis rela-
tiv sécher nach an anere Fonctioune waerten
erémgesinn, och op eng flott Campagne, déi mer am
Hierscht nach ze bestreiden hunn. An ech wollt vldicht
soen, datt et an deem Sénn mat Iech als Ministesch
émmer interessant war, heibannen ze streiden, well
Der och émmer gutt zréckstreide konnt. An dat ass
awer och eppes, wat ee brauch. Et ass ndmlech méi
einfach ze streiden, wann een zu zwee streit, wéi
wann een aleng streit. Vill GIéck bei deenen néchsten
Tdtegkeeten!

M. Fernand Etgen, Président | Merci, Har Clement.
An da wier et um honorabelen Har Gilles Baum.

M. Gilles Baum (DP) | Merci. Ech géif am Numm
vu menger Fraktioun och Merci soen. Mir hunn zéng
Joer ganz, ganz flott mat enger ganz engagéierter
Familljeministesch zesummegeschafft, fénnef Joer
énnert der Presidence vum Max Hahn a fénnef Joer
war ech President.

An ech wéll just nach eng Kéier soen: Ouni elo alle-
guerten déi Saachen ze nennen, déi mer gemaach
hunn, wéll ech awer just ee Projet eraushiewen, an
dat ass d'Reform vum Congé parental, wat wierklech
fir alleguerten d'Elteren, d'Mammen an och haapt-
sdchlech d'Pappen, eng wierklech, wierklech riseg,
riseg Verbesserung war, wat se konnten an der Be-
treiung vun hire Kanner maachen. Ech kommen net
méi an de Genoss vun deem Congé parental. Ech sinn
och virdrun net dra komm.

Une voix | Wie weess?

(Hilarité)
M. Gilles Baum (DP) | Mee ech mengen, mee ech
mengen ...

Une autre voix | Hei an der Chamber ass nach keen
an dee Genoss komm.

M. Gilles Baum (DP) | Maacht Iech keng Gedanken.
Mee ech mengen, ech géif Iech Merci soen. Dir waart
och als Ministesch émmer disponibel, fir an d’Cham-
ber ze kommen. D'Madamm Cahen hat mech de
Métteg gefrot: ,Wat mengs de, um wéi vill Auer muss
ech do sinn?“ Ech hat gesot: ,Komm, ech mengen,
esou 17.00 Auer, 17.30 Auer waert et sinn.” Elo ass et
20.00 Auer. Merci fir Ar Disponibilitéit. Merci fir Aren
Asaz. An ech sinn iwwerzeegt, dass Der mat deem sel-
wechten Asaz Aert Amt um Knuedler waert unhuelen.

(Applaudissements)

M. Fernand Etgen, Président | Merci, Har Baum. An
erlaabt mir, mech perséinlech deene Mercien alle-
guer unzeschléissen. A wann ech een Hutt hatt, ech
géif e virun der Aarbecht vun der Madamm Cahen of-
dinn. Ech sinn iwwerzeegt, datt mer déi Geleeénheet
awer nach dacks kréien. Merci villmools!

(Applaudissements)

A mir mussen awer nach zur Ofstémmung iwwert de
Projet de loi 8212 kommen. Den Text steet am Docu-
ment parlementaire 82123.

Vote sur I'ensemble du projet de loi 8212 et dispense
du second vote constitutionnel

D'Ofstémme fankt un. Mir maachen de Vote par pro-
curation. De Vott ass ofgeschloss.

De Projet de loi ass eestémmeg mat 60 Jo-Stémmen
ugeholl.

Ont voté oui : Mmes Diane Adehm, Nancy Arend!t épouse
Kemp, MM. Emile Eicher, Félix Eischen (par Mme Nancy
Arendt épouse Kemp), Paul Galles, Léon Gloden (par
M. Laurent Mosar), Jean-Marie Halsdorf, Mme Martine
Hansen, MM. Max Hengel, Aly Kaes, Marc Lies,
Mme Elisabeth Margue, M. Georges Mischo (par M. Claude
Wiseler), Mme Octavie Modert, MM. Laurent Mosar, Gilles
Roth, Jean-Paul Schaaf, Marc Spautz (par M. Max Hengel),
Serge Wilmes (par M. Marc Lies), Claude Wiseler et Michel
Wolter (par Mme Octavie Modert) ;

MM. Guy Arendt, André Bauler, Gilles Baum, Mme Simone
Beissel, MM. Frank Colabianchi, Fernand Etgen, Gusty
Graas, Max Hahn, Mme Carole Hartmann, MM. Pim Knaff
(par M. Gusty Graas), Claude Lamberty et Mme Lydie Polfer
(par M. Max Hahn) ;

Mme Simone Asselborn-Bintz, M. Dan Biancalana (par
Mme Cécile Hemmen), Mmes Tess Burton, Francine
Closener (par M. Yves Cruchten), MM. Yves Cruchten, Mars
Di Bartolomeo, Mme Cécile Hemmen, M. Dan Kersch,
Mme Lydia Mutsch (par Mme Tess Burton) et M. Carlo
Weber ;

Mme  Semiray Ahmedova, M. Frangois Benoy (par
Mme Djuna Bernard), Mmes Djuna Bernard, Stéphanie
Empain (par Mme Josée Lorsché), Chantal Gary, M. Marc
Hansen, Mme Josée Lorsché, M. Charles Margue et
Mme Jessie Thill ;

MM. Jeff Engelen, Fernand Kartheiser, Fred Keup et Roy
Reding (par M. Jeff Engelen) ;

MM. Sven Clement et Marc Goergen ;
Mmes Myriam Cecchetti et Nathalie Oberweis.

Freet d'Chamber d'Dispens vum zweete Vote constitu-
tionnel?

(Assentiment)
Et ass also esou decidéiert.

19. 8169 - Projet de loi portant :

1° modification

a) de la loi modifiée du 25 juin 2004 portant or-
ganisation des lycées ;

b) de la loi modifiée du 13 juillet 2006 portant
organisation du Centre psychosocial et d'ac-
compagnement scolaires ;

c) de laloi modifiée du 6 février 2009 portant or-
ganisation de I'enseignement fondamental ;

d) de la loi du 20 juillet 2018 portant création de
Centres de compétences en psycho-pédagogie
spécialisée en faveur de I'inclusion scolaire ;

2° abrogation de la loi modifiée du 15 juillet
2011 visant I'accés aux qualifications scolaires
et professionnelles des éléves a besoins éduca-
tifs particuliers

De leschte Punkt um Ordre du jour vun haut ass de
Projet de loi 8169 iwwert d'Prise en charge vu Kan-
ner mat spezifesche Bediirfnisser. D'Riedezdit ass
nom Basismodell festgeluecht. An de Rapporter vun
désem Projet de loi ass den honorabelen Har Claude
Lamberty. Hdr Lamberty, Dir hutt d'Wuert.

Rapport de la Commission de I'Education nationale,
de I'Enfance, de la Jeunesse, de I'Enseignement su-
périeur et de la Recherche

M. Claude Lamberty (DP), rapporteur | Jo, merci,
Hér President. Also, wien den Ordre du jour fest-
geluecht hat, deen hat warscheinlech vergiess, dass
eigentlech no deem hei Projet nach ze schwatzen elo
relativ schwéier ass no deem wiirdegen Ofschloss,
mengen ech, vun der leschter Ried vun der Famillje-
ministesch. Mee ech probéieren dann, dee leschte
Projet dann awer och nach ze presentéieren.

Har President, Iéif Kolleeginnen a Kolleegen, de virlei-
ende Gesetzesprojet, deen huet als Zil, dass eng Prise
en charge fir Kanner mat spezifesche Besoine wdrend
hirer ganzer Schoulzdit garantéiert ass. Duerch déi
Adaptatiounen, déi haut hei virleien, soll eise Bil-
dungssystem nach méi inklusiv an nach méi gerecht
ginn, mam Endzil, wéi gesot, dass Kanner mat spezi-
feschen edukative Besoine verbessert - a besonnesch
konstant — méi Méiglechkeete kréien, an der Schoul
kénnen ze reusséieren.

Am Koalitiounsaccord huet d'Regierung sech derzou
engagéiert, déi bestoend psychologesch an och so-
zioedukativ Strukturen a Mestiren an de Schoulen op
de Leescht ze huelen an ze verbesseren.

Abee, haut kénnt e weideren Deel vun dar Emset-
zung aus dem Koalitiounsaccord derbdi. Am Ufank
vldicht wichteg ze soen, ass, dass am Virfeld vun der
Ausaarbechtung vum Gesetz Gespréicher mat con-
cernéierten Acteure gefouert goufen, sief dat mat
Enseignanten, sief dat mat Educateuren, mat der
Commission nationale d'inclusion, mat den Direktiou-
nen, awer och mat den Elteren an och der Schiilerver-
triedung.

Och d'Reflexiounen aus dem Accord vum 16. Novem-
ber 2021 téscht dem Ministére an den Educateursas-
sociatioune sinn an de Gesetzestext matagefloss.

Ech léschten an den ndchste Minutte kuerz a knapp
déi wichtegst Neierungen op, fir ze skizzéieren, wat
alles wdert dnneren:

Genee wéi am Fondamental sollen och an de Lycéeé
professionell Ekippe fir Schiiler mat spezifesche Be-
soinen, déi sougenannt ESEBen, agefouert ginn.
Soumat schafe mir eng besser Kohdrenz téscht der
Prise en charge an de Grondschoulen an duerno an
de Lycéeén.

Fir d'Zesummenaarbecht téscht den eenzelnen Ac-
teuren ze stderken, gétt an all Lycée en ,département
éducatif et psycho-social” geschaaft. Dés Entitéit, déi
regroupéiert da souwuel de Service psycho-social et
d'accompagnement scolaires, de Service socio-édu-
catif, d'Cellule d'orientation et d'intégration scolaire
wéi och dann déi nei ESEBen a jee no Lycée och d'In-
ternat.

An engem drétte Punkt adaptéiert dése Projet de loi
d'Zesummesetzung an d'Missioune vun de Commis-
sions d'inclusion vun de Lycéeén a staerkt hir Zesum-
menaarbecht mat der Commission des aménage-
ments raisonnables.

Fir esou schnell wéi méiglech op déi individuell Be-
soine vun de Schiiler ze reagéieren an hinnen déi
néideg Ennerstétzung kénnen ze bidden, proposéiert
désen Text ausserdeem, déi administrativ Prozedure
ronderém d'Prise en charge ze vereinfachen. Och
d'Phase vum Diagnostic an d'Delaie fir d'Mise en
place vun den Héllefsmesiire sollen heimadder ver-
kierzt ginn.

Des Weidere schaaft dése Projet de loi d’Fonctioun
vum ,délégué a la protection des éléves” an de Ly-
céeén a stderkt d'Matsproocherecht vun de Kanner
a Jugendleche bei wichtegen Decisiounen, déi hire
Schoulalldag betreffen.

Um Niveau vun de Grondschoule schaaft dése Geset-
zesprojet den neie Poste vum ,assistant pour éléves
a besoins éducatifs spécifiques”. Désen Assistent soll
d'T-EBSen, also d’Enseignanten, déi Kanner mat spe-
zifesche Besoine schoulesch énnerriichten, bei ein-
fachen Alldagstachen énnerstétzen, wéi zum Beispill de
Kanner, déi dat brauchen, beim Un- a beim Ausdoen
héllefen. Ech wéll op déser Plaz preziséieren, dass dés
Assistenten net den Unterrecht am Klassesall aktiv ge-
stalten, mee konkreet do sinn, fir deene Kanner ze hél-
lefen, d'Alldagserausfuerderungen ze meeschteren, a
den Enseignant selwer sech kann op d’Ennerriichte vun
de Kanner konzentréieren.

An engem leschte Punkt schaaft dése Projet de loi
eng nei Administratioun, déi fir d’Promotioun vun
der inklusiver Bildung a fir d'Implementéierung vum
neie Gesetzeskader soll zoustdnneg sinn: de ,Service
national de I'éducation inclusive".

Komme mer op d’Avise vum Staatsrot an de Kumme-
ren ze schwdtzen. Fir den Entworf vun désem Geset-
zesprojet huet den Educatiounsministére vun Ufank
un d'Gespréich mat de Gewerkschaften an den Ac-
teure vum Terrain gesicht. Den SEW, den OGB-L an
d’APPCA hu sech an hirem Avis immens gefreet iw-
wert dés Approche an Zesummenaarbecht gewisen.
Si begréissen, datt d’Enseignanten an Zukunft méi
Ennerstétzung bei der Prise en charge vu Schiiler
mat spezifesche Besoine kréien, notamment duerch
d'Kreatioun vun den Assistenten am Fondamental a
vun den ESEBen am Secondaire.

Et misst een allerdéngs kucken, datt déi nei Struktu-
ren, wéi zum Beispill den Département éducatif et
psycho-social an de Service national de I'éducation
inclusive, net just zousdtzlech biirokratesch Hirde
fir d’'Personal mat sech bréngen. Deen nédmmlechte
Punkt huet och de Conseil supérieur des personnes
handicapées a sengem Avis opgeworf.

D'Staatsbeamtekummer begréisst d’Aféierung vum
neien Assistent an deem Comité de liaison am Fonda-
mental. Souwuel d'Qualitéit vun der Prise en charge
wéi och d'Vernetzung vun den Acteure géifen do-
duerch verbessert ginn. Si zweifelt allerdéngs do-
runner, dass een Diagnostik an engem Delai vu véier
Schoulwoche kéint maachen. Hei dernieft freet si och
weider Prezisiounen zu der Karridr an de Missioune
vun den nei geschaafte Posten.



